
	1. ՀՀ դատական դեպարտամենտ
	13.02.2024

	2. 
	N ԴԴ/378-24

	Ուսումնասիրելով վերոնշյալ գրությամբ ուղարկված «Անշարժ գույքը հետ վերցնելու և ամրացնելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) և Նախագծի ընդունման հիմնավորումը՝ աաջարկում եմ Նախագծի 1-ին կետում «տարածքը» բառից հետո ավելացնել «և տարածքում առկա անբաժանելի մաս հանդիսացող գույքը (օդորակիչներ, շերտավարագույրներ, մուտքի հսկողական համակարգ և այլն)» բառերը։
	Ընդունվել է
Նախագծում կատարվել է փոփոխություն



	3. ՀՀ կադաստրի կոմիտե
	07.02.2024

	
	ՍԹ/2426-2024

	Հայաստանի անշարժ գույքի տեղեկատվական համակարգի (ARPIS) և կադաստրային քարտեզի տվյալների համաձայն՝ քաղաք Երևան, Շենգավիթ վ/շ,                  Գ. Նժդեհի փողոց, 23/1 հասցեում գտնվող, 01-011-0077-0037 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.1879 հա մակերեսով հողամասի, 1634.8 քմ մակերեսով հանրակացարանային շենքի նկատմամբ գրանցված է Հայաստանի Հանրապետության սեփականության իրավունքը:
   Վերոգրյալով պայմանավորված՝ առաջարկում ենք Նախագծի 1-ին կետը խմբագրել՝ գույքի հստակ նույնականացումն իրականացնելով վերը նշված տվյալներով, մասնավորապես՝ «թիվ 01-011-0077-0037 կադաստրային ծածկագրով 1879 քառ. մետր մակերեսով տարածքը» բառերը փոխարինել «1634.8 քառ. մետր մակերեսով հանրակացարանային մասնաշենքը և դրա զբաղեցրած, օգտագործման ու սպասարկման համար անհրաժեշտ 0.1879 հա հողամասը (անշարժ գույքի իրավունքների պետական գրանցման N 29092022-01-0234 վկայական)» բառերով:
   Միևնույն ժամանակ տեղեկացնում ենք, որ վերոնշյալ 01-011-0077-0037 կադաստրային ծածկագրով հողամասն արտացոլված է կադաստրային քարտեզում, սակայն հողամասի գծային չափերը և մակերեսը (ըստ քարտեզի՝ 0.186981 հա) չի համապատասխանում պետական գրանցման տվյալին (ըստ վկայականի՝ 0.1879 հա): Հետևաբար՝ կադաստրային քարտեզում ճշգրիտ տեղադրելու նպատակով առաջարկում ենք 01-011-0077-0037 կադաստրային ծածկագրով հողամասի համար հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի նոր հատակագիծ, ինչպես նաև շինության գործառնական նշանակությունը փոփոխելու վերաբերյալ համայնքի կողմից տրամադրված իրավահաստատող փաստաթուղթ:
	Ընդունվել է
Նախագծում կատարվել է փոփոխություն։
Ինչ վերաբերվում է այն դիտարկմանը, որ հողամասի գծային չափերը և մակերեսը չի համապատասխանում պետական գրանցման տվյալներին, ապա նշենք, որ անշարժ գույքը Պրոբացիայի ծառայությանը ամրացնելուց հետո կձեռնարկվեն համապատասխան միջոցներ առկա անհամապատասխանատվությունը վերացնելու ուղղությամբ։

	4. ՀՀ տարածքային կառուցվածքների և ենթակառուցվածքների նախարարություն
	15.02.2024

	
	ԳՍ//5158-2024

	Հայտնում ենք, որ ՀՀ տարածքային կառավարման և ենթակառուցվածքների նախարարությունը «Անշարժ գույքը հետ վերցնելու և ամրացնելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի։
	Ընդունվել է


	5. ՀՀ ֆինանսների նախարարություն
	23.02.2024

	
	N 01/8-3/3428-2024

	ՀՀ ֆինանսների նախարարությունը քննարկել է Ձեր 07.02.2024թ.                                          N01/08.3/4783-2024 գրությամբ ներկայացված «Անշարժ գույքը հետ վերցնելու և ամրացնելու մասին» ՀՀ կառավարության որոշման նախագիծը և հայտնում է հետևյալը.
1. Համաձայն ՀՀ կառավարության 25.12.2023թ. N 2300-Լ որոշմամբ հաստատված Հայաստանի Հանրապետության կառավարության 2021-2026թ. գործունեության միջոցառումների ծրագրի ՀՀ արդարադատության նախարարության բաժնի 15-րդ կետի՝ որով նախատեսվում է պրոբացիայի ծառայության հաստիքներն ավելացնել 100 միավորով, առաջարկվում է ՀՀ արդարադատության նախարարության պրոբացիայի ծառայության աշխատակիցների համար պատշաճ աշխատանքային պայմաններ ապահովելու նպատակով ՀՀ սեփականություն հանդիսացող Երևան քաղաքի Գ․Նժդեհի 23/1 հասցեում գտնվող 1879 քառ. մետր մակերեսով տարածքը հետ վերցնել ՀՀ դատական դեպարտամենտից և ամրացնել պրոբացիայի ծառայությանը: Այդ կապակցությամբ առաջարկում ենք նշված տարածքի տրամադրման հարցին անդրադառնալ պրոբացիայի ծառայության ավելացվող հաստիքների գծով ՀՀ կառավարության համապատասխան որոշման հաստատումից հետո՝ գնահատելով նաև մեկ աշխատակցի հաշվով ամրացվող տարածքի պահանջը: 
2. Պրոբացիայի ծառայության տեղափոխումը պայմանավորված է նաև «ՀՀ փորձագիտական կենտրոն» ՊՈԱԿ-ի (այսուհետ՝ ՊՈԱԿ) կողմից ձեռք բերվող նոր լաբորատոր սարքավորումներով, որի հետևանքով անհրաժեշտություն է առաջանալու  ընդլայնել վարչական տարածքը: Հարկ է նշել նաև, որ այժմ ՊՈԱԿ-ը տեղակայված է ք․Երևան, Արշակունյաց պողոտա 23 հասցեում գտնվող տարածքում (1862․53 քմ մակերեսով), որի 807․83 քմ առանց որևէ իրավական հիմքի օգտագործվում է պրոբացիայի ծառայության կողմից։ 
Գրությամբ բացահայտված չէ վերը նշված լաբորատոր սարքավորումների ձեռք բերման արդյունքում լրացուցիչ 807․83 քմ տարածքի անհրաժեշտությունն ու նպատակահարմարությունը:
Ելնելով վերոգրյալից` առաջարկում ենք պրոբացիայի ծառայության կողմից տարածքի ազատման խնդրին անդրադառնալ ՊՈԱԿ-ի կողմից ձեռք բերվող սարքավորումների և անհրաժեշտ տարածքի մասով համապատասխան հիմնավորումների առկայության պարագայում:
	Չի ընդունվել
1․ Հիմնավորման մեջ անդրադարձել ենք, որ ք․Երևան, Արշակունյաց պողոտա 23 հասցեում տեղակայված են Ծառայության կենտրոնական և Երևանի քաղաքային մարմինները՝ 65 հաստիքային միավորով, իսկ թափուր հաստիքների համալրվածությունից և ավելացվող հաստիքներից հետո կենտրոնական և Երևանի քաղաքային մարմիններն կունենա մոտ 120 հաստիքային միավոր։ Ավելին 2023 թվականի դեկտեմբերի 22-ին Ազգային ժողովի կողմից ընդունվել է «Պրոբացիայի ծառայության մասին» օրենքը, որի համաձայն Պրոբացիայի ծառայությունը պետք է ունենա գլխավոր քարտուղար և աջակցող մասնագիտական ստորաբաժանումներ։ Ծառայությունը արդեն իսկ մեկնարկել է թափուր հաստիքների և աջակցող մասնագիտական ստորաբաժանումների համալրման գործընթացը, որի արդյունքում ինչպես նշել ենք որևէ կերպ հնարավոր չի լինի աշխատասենյակներով ապահավել նշված աշխատակիցներին։ 
2․ Ինչ վերաբերվում է երկրորդ դիտարկմանը՝ ապա նշենք, որ անկախ նոր լաբորատոր սարքավորումներ ձեռք բերելու հանգամանքից՝ «ՀՀ փորձագիտական կենտրոն» ՊՈԱԿ-ը ներկայումս ունի իր աշխատակիցներին աշխատանքային պայմաններով՝  աշխատասենյակներով, ապահովելու խնդիր, ինչով պայմանավորված վերջինս խնդրել է ազատել տարածքը։



